
Во 2022 г., 4% од приходите на граѓанските организации биле од државата, односно од
централниот буџет. Новина во 2022 г. се средствата кои ги додели Министерството за
политички систем и односи меѓу заедниците (14.528.000 денари), износ кој е помал од
првично планираниот (20.000.000 денари). Министерството за правда, за прв пат додели
средства по пат на јавен оглас.

  

      Приходи на граѓанските организации од државата за 2022 година
  

Во 2022 г. приходот на граѓанските организации од централниот буџет изнесувал
307.999.072 денари. Oд овие средства 213.882.847 денари се доделени со јавен оглас
додека 94.116.225 не се огласени. Имајќи ги предвид вкупните приходи на граѓанските
организации, државното финансирање, односно парите од централниот буџет,
изнесуваат 4%. Споредбено со претходната година, уделот на централното државно

 1 / 4



Само 4% е уделот на државното финансирање во приходите на граѓанските организации за 2022г. - Македонски центар за меѓународна соработка - МЦМС
Петок, 28 јули 2023 11:47

финансирање останува ист и изнесува околу 5 милиони евра. Гледано по буџетски
корисници, особен пад има кај средствата доделени за Агенцијата за млади и спорт. Во
2021 г. биле доделени околу 88 милиони денари додека во 2022 г. 5,3 милиони денари.
Новина во 2022 г. се средствата кои ги додели Министерството за политички систем и
односи меѓу заедниците (14.528.000 денари), износ кој е помал од првично планираниот
(20.000.000 денари) во донесениот буџет за таа година. За забележување е и тоа што
Министерството за правда за прв пат додели средства за седум граѓански организации
по пат на јавен оглас. Износот е 1.050.000 денари или по 150.000 денари по
организација.

  

За жал после повеќе од 10 години Генералниот секретаријат на Владата на Република
Северна Македонија во 2022 г. не додели средства на јавен повик иако програмата за
поддршка на граѓанските организации беше претходно донесена преку партиципативен
процес. Минатата година од Генералниот секретаријат на Владата беа доделени вкупно
17.840.000 денари без јавен оглас и тоа 15 милиони за Црвениот крст на РСМ и 2,8
милиони денари на шест граѓански организации. 

  

Во услови на стагнација на процесот на реформа на државното финансирање за
граѓанските организации и продолжениот бојкот на Советот за соработка меѓу Владата
и граѓанското општество не се создаваат услови за исполнување на обврската на
Владата за постепено растење на средствата за организациите. Согласно Акцискиот
план за спроведување на Стратегијата за соработка и развој на граѓанскиот сектор
2022-2024, Владата се обврза учеството на државното финансирање во приходите на
граѓанските организации да биде 20% во 2022г., 25% во 2023г. и 30% во 2024г. 

  Највисок и најнизок доделен грант од државно финансирање на
централно ниво за 2022 година
  

Во 2022 г. најнискиот доделен грант за граѓанска организација од централниот буџет е 1
3.760 денари
и го доделило Министерството за култура. Највисокиот доделен грант изнесува 
12.180.000 денари
и го доделило Министерството за труд и социјална политика. Истите износи, од истите
министерства, за истите организации биле доделени и во 2021 година. Во 2022 г. од
ставката 463 – трансфери до невладини организации доделен е грант за Црвениот крст
на РСМ во износ од 15 милиони денари. 

  Планирани средства за граѓанските организации за 2023 година
  

Во Буџетот на Република Северна Македонија за 2023 г. од ставката 463 – трансфери
до невладини организации планирани се 886.250.000 денари. Во овие средства не се
земени предвид средствата кои се доделуваат од Министерството за правда бидејќи
најчесто средствата од ставката 463 се доделуваат на политички партии и на
Министерството за култура бидејќи нема планирано средства во оваа ставка. Останува
да се види дали овие средства ќе претрпат промени со ребалансите на буџетот кои
следуваат во есенскиот период и висината на реализација на овие средства согласно
планираното. Охрабрува фактот што во 2023 г. се планираат значително повеќе
средства за разлика од претходните години, но немање на политичка волја да се донесе
систем на државно финансирање по терк на земјите од Европската Унија го прави
процесот непредвидлив и подлежен на ад-хок промени во текот на годината. 

  Застапуваме за реформа во државното финансирање на граѓанските организации!

